
Пирӗн телей 

 

Пӗррехинче аннерен, 

Те халиччен илтменрен:  

«Телей тени мӗн тени?» –  

Тесе ыйтрӗ Сӑпани.  

  

Анне ӑна йӗркерен,  

Мӗн пур чунтан, чӗререн,  

Ҫурӑмӗнчен лӑпкаса,  

ӑнлантарчӗ каласа: 

  

«Эсӗ маттур ҫитӗннӗ, 

Ача садне ҫӳрени, 

Унта вӑйӑ выляни – 

Телей ҫавӑ, Сӑпани. 

  

Хапрӑк-савӑт ӗҫлени, 

Хирте тыр-пул ҫитӗнни, 

Эпир лайӑх пурӑнни – 

Телей ҫавӑ, Сӑпани. 

  

Шӑнкӑр-шӑнкӑр шыв юхни, 

Шӑнкӑрч юрӑ шӑратни,  

Ҫӗршыв ӳсни, вӑйланни – 

Телей ҫавӑ, Сӑпани. 

